
Скопје, јануари  2009 година

Врз основа на член 50, став 1 точка 3 од Законот за локална самоуправа („Службен весник на РМ” број 05/02) и член 52 став 1 од Статутот на Општина Аеродром („Службен гласник на Град Скопје” број 07/05), градоначалникот  на Општина Аеродром, донесе

Р Е Ш Е Н И Е

за објавување на Одлуката за доделување еднократна парична помош на семејствата со новороденче на подрачјето на Општина Аеродром   
Се објавува Одлуката за доделување еднократна парична помош на семејствата со новороденче на подрачјето на Општина Аеродром  , донесена на деведесет и првата седница на Советот на Општина Аеродром одржана на ден 30.12.2008 година.
Број 08-43/3                                                                                          Градоначалник

05 јануари  2009 година                                                             КирилТодоровски с.р.

Скопје


Врз основа на член 22 став 1 точка 7 в.в со член 36 став 1 точка 15 од Законот за локална самоуправа („Службен весник на РМ” бр. 05/02), Советот на Општина Аеродром  на својата деведесет и првата седница одржана на 30.12.2008 година, донесе
О Д Л У К А
за доделување еднократна парична помош на семејствата со новороденче на подрачјето на Општина Аеродром   
Член 1

Со оваа одлука се утврдува доделувањето на еднократна парична помош на семејствата со новороденче, кои се со живеалиште на подрачјето на Општина Аеродром.  
Член 2

 На  секое семејство со новороденче во 2009 година, со живеалиште на подрачјето на Општина Аеродром, ќе му биде доделена еднократна парична помош во износ од 5.000,00 денари, согласно критериуми утврдени во интерен правилник донесен од страна на градоначалникот на Општина Аеродром.  

Член 3

Еднократната парична помош ќе се доделува врз основа на поднесено барање од страна на семејствата, до Општина Аердром, со уредно приложена документација која ќе го потврди раѓањето на новиот член во семејството и територијалната припадност (живеалиштето), на подрачјето на Општина Аеродром.  
Член 4

Средствата за оваа намена ќе се издвојуваат од Буџетот на Општина Аеродром, поточно од потпрограмите АО – Совет; ЕО – Општинска Администрација и ДО – Градоначалник, потставка 464990 - Други трансфери. 

Член 5


Оваа одлука стапува во сила со денот на објавувањето во „Службен гласник на Општина Аеродром“,  а ќе се применува од јануари 2009 година.
Број 07-43/2                                                                              Претседател на совет 05 јануари 2009  година                                                           на Општина Аеродром

Скопје                                                                                            Сашо Петковски с.р.

Врз основа на член 51 од Законот за локална самоуправа (“Службен весник на РМ” бр.05/02) и член 54 од Статутот на Општина Аеродром (“Службен гласник на град Скопје” бр.07/05), Градоначалникот на Општина Аеродром на ден 05.01.2009 година го донесе следното 

Р Е Ш Е Н И Е

1. Се запира објавувањето на Заклучокот за задолжување на Претседателот на Советот на општина Аеродром за преземање на активности заради известување на надлежните Министерства за причините за недонесувањето на Буџетот на Општина Аеродром за 2009 година, донесен на деведесет и првата седница на Советот на Општина Аеродром, одржана на 30.12.2008 година.
2. Ова решение стапува во сила со денот на објавувањето.
О б р а з л о же н и е

На деведесет и првата седница на Советот на Општина Аеродром, одржана на 30.12.2008 година, како точка на дневниот ред беше разгледана точката Предлог-Одлука за донесување на Буџетот на Општина Аеродром за 2009 година. По разгледување на точката, Советот со 11 гласа против и 14 воздржани, не го донесе Буџетот на Општина Аеродром за 2009 година.  

Понатаму во текот на седница, после  усвојување на дневниот ред, во кој  како  точка не постоеше никаков Заклучок и  без постоење на писмен материјал во форма на предлог-заклучок, Советот со мнозинство гласови, донесе Заклучокот за задолжување на Претседателот на Советот на општина Аеродром за преземање на активности заради известување на надлежните Министерства за причините за недонесувањето на Буџетот на Општина Аеродром за 2009 година, со што е постапено спротивно не деловничките одредби кои ја пропишуваат постапката за утврдување на дневен ред за седниците на Советот.

Имено, членот 81 од Деловникот за работа на Советот („Службен гласник на општина Аеродром“ број 01/06), утврдува дека седницата се одржува според усвоениот дневен ред, а претседателот е должен да отвора претрес по секоја од точките, освен ако со закон, Статутот и со овој деловник е определено да се одлучува без претрес.

Во случајов Советот го донел односниот Заклучок, без претходно да биде поставен како точка на дневен ред, со што постапил спротивно на горецитираната деловничка одредба.
Заклучокот се повикува на член 36 став 1 точка 15 од Законот за локална самоуправа („Службен весник на РМ“ број 05/02) и член 66 од Статутот на Општина Аеродром („Службен гласник на Град Скопје“ број 07/05).

Членот член 36 став 1 точка 15 од Законот за локална самоуправа („Службен весник на РМ“ број 05/02), покрај останатите, ја утврдува надлежноста на Советот да врши и други работи утврдени со закон .
Членот член 66 од Статутот на Општина Аеродром („Службен гласник на Град Скопје“ број 07/05), кој што претставува основ за донесување на овој заклучок предвидува дека Советот донесува заклучоци кога разгледува извештаи, информации и анализи. 
Став 2 од истиот член предвидува дека со заклучок Советот дава мислење и утврдува насоки за извршување на прописите и други акти.
Во член 1 од Заклучокот за задолжување на Претседателот на Советот на општина Аеродром за преземање на активности заради известување на надлежните Министерства за причините за недонесувањето на Буџетот на Општина Аеродром за 2009 година, е утврдено дека Претседателот на Советот на Општина Аеродром се задолжува, да ги  преземе сите потребни  активности заради известување на надлежните Министерства за причините за недонесувањето на Буџетот на Општина Аеродром за 2009 година.
Член 2 од Заклучокот утврдува дека преку известувањето на надлежните Министерства, Претседателот се задолжува, да ја образложи состојбата околу недонесувањето на Буџетот на Општина Аеродром за 2009 година, што подразбира запознавање со причините поради кои Советот на 91-та седница не го донесе Буџетот на Општина Аеродром за 2009 година.

Член 3 од Заклучокот предвидува дека Претседателот на Советот се задолжува,  да побара од надлежните министерства да се преземат конкретни чекори, со кои ќе се  овозможи создадавање на  услови за донесување на Буџетот на Општина Аеродром за 2009 година.

Член 4 предвидува дека заклучокот влегува во сила со денот на донесувањето, а ќе се објави во „Службен гласник на Општина Аеродром“.

Согласно одредбите на кои се повикува доносителот на овој заклучок, очигледно е дека во истите не е определена надлежноста на Советот на Општина Аеродрм да го задолжува Претседателот на Советот да презема активности, како што се известувања на институции за одредени состојби, а уште повеќе да бара од нив преземање на конкретни чекори, заради создавање на услови за донесување на Буџетот на Општина Аеродром. 
Согласно член 36 став 1 точка 2 од Законот за локална самоуправа („Службен весник на РМ“ број 05/02), Градоначалникот го предлага годишниот буџет и годишната сметка на буџетот на општината.

Согласно член 50 став 1 точка 7 од Законот за локална самоуправа („Службен весник на РМ“ број 05/02), Советот го донесува Буџетот на Општината и годишната сметка на општината.

Согласно член 28 став 1 од Законот за финансирање на единиците на локална самоуправа („Службен весник на РМ“ број 61/04), Советот на општината го донесува Буџетот за наредната година надоцна до 31 декември во тековната година. Став 2 од истиот член предвидува дека доколку Советот на општината не го донесе Буџетот на општината до 31 декември во тековната година, е должен да донесе одлука за времено финансирање и финансиски план за нејзино спроведување за период од 1 јануари до 31 март за тековната година.
Со донесувањето на овој заклучок, Советот на Општина Аеродром, како орган на општината,  без постоење на јасни и оправдани причини, става до знаење дека не го донел Буџетот на општината и покрај постоењето на законската обврска содржана во Законот за локална самоуправа.

Со оглед на сето погоре изнесено, очигледно е дека донесениот Заклучок е во спротивност  со погорецитираните законски одредби, поради што донесувам решение како во диспозитивот.    

Број 08-48/1                                                                                         Градоначалник

05 јануари 2009  година                                                          Кирил Тодоровски с.р.

Скопје

ИЗВЕСТУВАЊЕ

до куќните совети на зградите со адреса на

булевар „Видое Смилевски-Бато” број 14-а/1 и број 10/1
Општина Аеродром, Скопје

Ве известуваме дека по барање на фирмата „ТИМ-ИНЖЕНЕРИНГ“ ДООЕЛ Скопје“, булевар „Партизански одреди“ број 117-2/1 од Скопје, e издадено Одобрение за градење број 18-3441/5 од 10.9.2008 година, на станбено-деловен објект на булевар „Видое Смилевски-Бато“ бб, градежна парцела бр. 2.2, КП 1734/5, КО Кисела Вода 2, м.в. Реонски центар „Аеродром“, Скопје. 

ОПШТИНА АЕРОДРОМ

Сектор за комунални работи, урбанизам

и заштита на животната средина

С О Д Р Ж И Н А
1. Одлука за доделување еднократна парична помош на семејствата со новороденче на подрачјето на Општина Аеродром   ____________________   1
2. Решение за запирање на објавувањето на Заклучокот за задолжување на Претседателот на Советот на општина Аеродром за преземање на активности заради известување на надлежните Министерства за причините за недонесувањето на Буџетот на Општина Аеродром за 2009 година______2
3. Известување за издадено одобрение  за градење на стамбено деловен објект___________________________________________________________4
	


 Издавач:  градоначалник на Општина Аеродром

 Главен и одговорен уредник: Ана - Карајанова Димитрушева
 Адреса: ул. „Венјамин Мачуковски“ број 6,  тел. 2 400-970, тираж: 100 примероци

